
Sithi Happy New Year kubalimi
bonke bakamobal! Sethembe nibe
nesikhathi esihle nabathandiweyo

benu ngamaholide kaKhisimuzi

esiphuma kuwo.

Ushicilelo lwethu lwesibili lolu
loMlimi. Leli yithuluzi esifisa
ukulisebenzisa ukuxhumana nani,
sicobelelane ngolwazi
oluzothuthukisa ukusebenza kwenu.
Kukhona nethuba lokuthi niveze
imibono yenu engosini ‘lzincwadi
eziya kuMhleli Siyanikhuthaza
ukuthi nisithumelele imibono yenu
ngezincwadi, imighafazo, izikhahlamezi
nama e-mails. Siyethembisa ukuthi
soyishicilela imibono, siphendule la
kumele senze njalo khona.

Kulolushicilelo sikulethela indaba
yomlimi ophumelelayo uMoses
Gumede. Uzozwa ngohambo (we
Mill Cane Committee yaseMalelane
ivakashele kwaZulu-Natal. Indaba
yethu yokugala yesiSwati le!
Kukhona amazwibela omhlangano
weBhodi owedlule. Sibuka uhlelo
olwehlukile lwezimbewu eMidlands;
indaba yokuhlela amafa, kanye
nabasebenzi bakwa
CANEGROWERS.

Umncintiswano wethu wesiqubulo
saleliphepha siwelulile, usuzovalwa
mhlaka 29 February 2012. Ngenelani

ngokuningi!

Sinifisela unyaka omuhle
nonempumelelo ekulimeni kwenu.

Ningaphuthelwa wushicilelo
|wesithathu olunezindaba ezimnandi
zokulima umoba.

Siyabonga

Thandokwakhe Sibiya

IMenenja yezeNtuthuko
neziMihlaba

uMoses Gumede ...

“Wela umfula bese uthi uma ufika esigodini senye yezintaba ezimbili usubheke eShowe, uyobona
i tuck shop yakwa Vodacom ngakwesokunxele. Jika ngayo-ke uthathe umgwaqo webhuqu
ongakwesokunxele, ghubeka ngawo uyoze ulithole ipulazi lami.” Lezi zinkomband|ela zikaMnuz.
Moses Gumede eziya epulazini lakhe i 'Entembeni’ elingu 160 ha ubukhulu. Zijwayelekile kumlimi
wasemakhaya oyalela ngezimo nezakhiwo zendawo esikhundleni sebalazwe lemigwagqo.

Emuva kokuduka isikhashana emigwaqeni
yebhuqu, ngigcine ngilitholile leli pulazi,
ngazithola sengibingelelwa nguye uMnuz.
Gumede nesigqoko sakhe samakhawa
ajwayeleke ngaso, emi ekakwe yizinkomo zakhe,
okungenye yezinto esenhliziyweni yakhe
ngaphezu kokuba wumlimi kamoba. Ngesikhathi
sixoxa, kulula nje ukubona ukuthi uMoses
akadidwa yizigigaba zobunzima. Wabona
isikhangiso ephephandabeni siveza ipulazi
elidayisayo. Wafaka isicelo, naye wabizwa
ukuzokwenza inhlolokhono, kodwa ingginamba
ahlangabezana nayo ngeyokuthi ipulazi
lalikleyinyiwe (claimed). Lokho-ke kwaba
yisikhinyabezo kuye. Uhulumeni waba
nezingxoxo nalabo ababefune ukubuyiselwa
lomhlaba wabo kuhulumeni, okuyisizwe seNkosi
uNzunza. Kwavunyelwana ukuthi abalimi
balamapulazi kufanele kube ngabalesi sizwe
sakwa Nzunza. Njengoba uMoses eghamuka

kulomphakathi wakwa Nzunza, kwazenzekela
khona ukuthi abe ngomunye walabo balimi.

Izivuvaba adlule kuzo

Nakuba ingakaxazululeki indaba yokufunwa
komhlaba ngabanikazi bawo abadala, uMoses
ulime kuleli pulazi iminyaka eyisikhombisa
elithuthikisa, kangangokuba usecelwe
wumphakathi wakwaNzunza ukuthi athathe
omunye umhlaba ongamahektha angu 128.
Lokhu kusho ukuthi uMoses usezodiliva amathani
kamoba angu 13 300 ngesizini. Akuyona into
encane lena kumlimi osazithatha njengo’mlimi
olima kancane’ kusukela esikhathini lapho elima
nje amahektha amabili kuphela. Nokho
ibingelula kumfokaGumede lendlela. Ekugaleni
uhulumeni wayethe isizwe sakwa Nzunza
masiqashe umhlaba wonke ongamahektha angu
2 185, bese sona siwugashisela umphakathi
Waso.

lyaghubeka ekhasini 2

UMoses Gudeme nowakwakhe uKhethiwe Gumede nemoto yakhe ayiwine
emncintiswaneni waminyaka yonke oxhaswe abakwa Toyota wabalimi abathuthukayo.

Abanye balomphakathi bahluleka bancama
ukuphatha amapulazi abo, okwaphetha
ngokuthi singavuselelwa isivulwano sabo
sokugasha, kwase kufakwa abantu abasha
bakuso lesi sizwe. Inhloso yalokhu
kwakuwukuvuselela lamasimu ngabantu
abanolwazi lokulima ukuze kungaphindi
amaphutha angaphambilini. “Manje
sesinabalimi abanolwazi abayingxenye yesizwe
sakwa Nzunza, akade belima kwezinye
izindawo manje sebebuyile ngenxa yama kleyimu
kumbe ukufunwa komhlaba wamaemapulazi
abo. Sekuntwela ezansi emphakathini wethu
nasekutshalweni komoba kulesi sifunda.”

Ngesikhathi uMoses elanda lezi zindaba
zokwehluleka, kuyacaca ukuthi usefike
esicongweni kulomdlalo uma sekuziwa
elwazini asenalo kwezezimali namakhono
okulima. Ubonga ulwazi lweminyaka eyi 21
aluthole enguMeluleki wezoLimo nogegesho
kwezokuphathwa kwezimali aluthole ngo
CANEGROWERS, luxhaswe ngezimali yi
PAETA. Ukunezezela lapha, ubuye asebenzise
isizinda sokusiza ngamabhuku esibizwa
ngokuthi yi One Stop Accounting and VAT,
okungesakwa Canefarms, okuwuphiko lwakwa
CANEGROWERS. Uzuze kakhulu futhi
ngobuhlobo anabho nabalimi ababili oMnuz.
Jonathan Chennells no Mnuz. Gavin Wiseman,
ababe ngabeluleki bakhe abakhulu. Mayelana
nokusiza abanye ngezeluleko kwezezimali
uthi; “inhloso yami wukufukula abantu. Inkinga
wukuthi uma abantu benza amaphutha
bayathula. Uma nginenkinga ngikhuluma
masinyane ngicele usizo izinto zingakaphumi
esandleni.” U Moses akafuni ukubona abanye
behluleka njengoba enenkolelo yokuthi
amandla omphakathi ancike kubalimi
abaphumelelayo.

Inkinga yokuthuthwa komoba losomabhizinisi
uyixazulule ngokushesha, wakwazi nokuthola
amanani okuthutha nokusebenza (contracting
rates) akahle ku Mnuz. Peter Klusner,
omelekelele ukuthi asheshe azithengele
abakhe ogandaganda, naye wayeseba
ngusonkontileka kwabanye abalimi endaweni.
UMoses manje usenogandaganda abane,
uyaghubeka nokusiza abanye ngokubathuthela,
nangezitubhe zokuvikela umlilo.

Umphakathi ucabangani ngaye?

Ngesikhathi sizulazula naye epulazini lakhe
ngemoto, ukuggama nokuzwelana
nomphakathi kuka Moses

kuyabonakala. Ubonakala eyingcwepheshi
ekukhuthazeni nasekufukuleni umphakathi.
Ukwenza lokhu ngaphandle kokulahla ayikho,

futhi uthi ekwenza lokhu ebe ephumelela
ezinhlosweni zakhe. Sisahamba hamba
sizithela kuNkk. B. Nxumalo, uthishanhloko
wase Mvutshini Primary School. Emuva
kokubingelelana ngokosiko sibuzana
nemindeni, ngimbuza ngo Moses oyindoda
yomphakathi. “Hhayo bo !” kubabaza uNkk.
Nxumalo esevule amehlo, “lowo phela
ngumasipala wethu. Ulungisa yonke imigwaqo

yethu. Izingane zesikole zikwazi ukuya esikoleni

zingamati. Yonke imigwaqo yethu ikhukhulwe
kahle, sibonga yena uMoses. Uyasisiza
nangezimali uma kuvele isifo emphakathini.”

Ngesikhathi ngijikajika umgondo wami ngehla
ngomgwaqo webhuqu, ngibheke phansi
esigodini sentaba, ngiwela umfula sengiyongena
emgwageni wetiyela, ngizibuza ngiziphendula
ngohambo lwami ngiya ku Moses. Ngizithola
ngikhuthazekile kakhulu yindlela eya phambili
acabanga ngayo nangendlela nje awuthwala
ngayo umthwalo wempokophelo yakhe
nomphakathi wakhe. Ukusebenza ngobuntu.

UMoses Gumede uyachaza “ukuthi uwuphatha kanjani umsebenzi wakhe” kumajaji omncintiswano we

2010 Toyota National Emerging Farmer of the Year Competition.



Kuvakashela KwaZulu Natal

ngebalimi base Mpumalanga
Malelane Mill Cane Committee

1. Singeniso

Kulomnyaka wa 2011 mhlaka 12-13 October
ebalimi bemoba labancane base Mpumalanga
ehlangotsini lwaseMalalane bavakashela
letindzawo letilandzelako SASRI, SACGA ne
Sezela KwaZulu Natal. Loluhambo |walufaka
ebalimi labamele imiklamo yebalimi base
Malalane pheceleti emalunga e Mill Cane
Commitee lalishumi lavela kumiklamo
lehlukene yebalimi. Bebaphindze baphetelwe
ngu Emmanuel Mashego waka CANAGROWERS,
Edward Ndlovu waka TSB extension kanye
nanobhala we MMCC make Sibongile Nkentjane.

2. Inhloso yaloluhambo

e Kuyewutapa lwati mayelana netinhlangano
tashukela, SASRI, SCGA ne SACGA.

e Kucatsaniswe, Kucocisana ngetindleko
tekutjala umoba e KZN nase Mpumalanga.

e Kutfola lwati mayelana netinhlangano
letibolekisa ebalimi base KZN imali.

e Kucocisana mayelana nekutimbandzanganya
kwa Hulumende naletinye tihlangano
letimele kutfutfukisa ebalimi labancane.

3. Lokufundvwe Balimi

Make Sindisiwe Mhlongo sihlalo wenhlangano
yebalimi base Langeloop Emabondvweni
ugcizelele kubaluleka kwabo make kumiklamo
yekulima ngemva kwekutfulwa kwa make R
Ncwane sihlalo we Sezela Cane Growers
Association. Uchubekile make Mhlongo
watsintsa indzaba yekwakhiwa kwe Nursery
e Mpumalanga lekungaba impendvulo
yekweswelakala kwenhlanyelo. Uphindze
waphindzilita babe Lucky Mthembu mayelana

nembangela nekwehlukahlukana kwetindleko
tekuvuma nekutekutjala umoba ka Zulu natal
nase Mpumalanga. Phela ebalimi base KZN
batsembela emvuleni ngobe umoba
akuniselwa eKZN futsi emazinga ekushisa
apholile akafani nase Mpumalanga.

4. Tifundvo kubalimi bonkhe

Umlandvo, inhloso kanye nemvelaphi ye South
African Cane Growers Association (SACGA)
yavetwa yaba sobala kubalimi bonkhe. Konke
lokwentiwa ngu CANEGROWERS , baphatsi,
tisebenti kwakhulunyisa kulesifundvo nga
SACGA lesatfulwa ngu Mnumzane
Thandowakhe Sibiya.

Lokuvelako mayelana nemali ya MAFISA
kwehlukana kwetizatfu tekuyiboleka ngobe
KwaZulu bayisebentisela kutjala umoba kantsi
e Mpumalanga ikhokhela tindleko tekulungisa
tinsita tekunisela emasimini emoba.

Lokumcoka ngalabalimi lokuphindze kufane
nebalimi baseMpumalanga kusetjentiswa
kwemtimba wema Agricultural co-oporative
Phela ema co-operative ase Sezela akasebenti
kufana nase Mpumalanga. Ebalimi bangenela
| co-operative kute batawutfola lusito

lwetimali tekutfutfukisa ebalimi labaswelako
loluvela ka Hulumende. Umlimi nakavunile
ufaka incenye letsite lekuvunyelwana ngayo
esikhwameni senhlangano ye co-operative
kantsi umhlaba wakhe awubolekiswa ku co-

operative njengoba kwentiwa e Mpumalanga.
Umoba lotfunyelwa emshinini ufakwa
ngaphansi ke mininingwane yalowo mlimi
pheceleti | “grower code” ngesi Ngisi.

5. Indlu yelucwaningo | FAS Laboratory

Ebalimi bafundziswa ngekubaluleka
kwekuhlola umhlaba wakho ngaphambi
kwekufaka umcuba.

Kubaluleka kwekulandzela lokuvela
kulomnyango welucwaningo kungenta sivuno
sakho sitfutfuke kakhulu.

6. Siphetfo

Ebalimi be MMCC bafundza lukhulu
kuloluhambo loluyincopha mlandvo kubalimi
base Mpumalanga. Bavakalise kubaluleka
kwekulandzela imigomo nemibandzela
yekutjalo njengesento lesingenta batfutfule
kakhulu baphindze baphumelele kutfumela
emoba lowanele emshinini minyaka yonkhe.

Laba abemi emnyango waka SASRI ngebalimi be

Malelane Mill Cane Committee lababevakasheke KwaZulu-Natal.

Amazwibela ezinqumo nezingxoxo zomhlangano webhodi owawungo

mhlaka 16 November 2011.

=

Izinguquko zeMboni kaShukela

e Usomqulu obuyekeziwe obhalwe
wuMnyango wezeZimboni nokuHwebelana
okhuluma ngokuthuthukiswa kwemboni
kashukela awukakaboniswa imboni kashukela,
njengoba ungakadluli kuyo yonke imigudu
ukuze kuboniswane ngawo ngaphathi
emnyangweni lo. Bekusalindelwe ukuphawula
okuvela kwiKhomishana yezokuNcintisana.
UCANEGROWERS ubezobonana nayo
iKhomishana ngomhlaka 5 December 2011
ukuze ezwe imibono yabo ngemboni kashukela.

e Kunzima ukulinganisa ukuthi izinhlelo
zoMnyango weweziMboni nokuHwebelana
sezihambe zafika kuphi. Imboni kashukela
kumele ighubeke nezinhlelo zokulungiselela
ukuthi uMthetho kaShukela omusha ugale
ukusebenza mhla lulunye ku April 2013.

e Mayelana nezingxoxo zokubuyekezwa
koMthetho kaShukela neSivumelwano
seMboni (SAARC), izingxoxo ezilawulwayo
ezimayelana nokuzimbandakanya kwabalimi
emathubeni emboni akhona (existing value-
added products), ziyaghubeka.
Bekunomhlangano ngomhlaka 24 November
2011. Umhlangano wezingxoxo odidiyelwe
(SAARC plenary) wahlangana ngomhlaka 2
November 2011, eminye imihlangano
ibihlelelwe umhlaka 23 November 2011 no

Ezezifunda

o Sekufike la kubukwa khona ukudayiseka
kwezinhobo zomoba eziguquguquliwe
(genetically modified). Lokhu kuwuhlelo oluhle
olude noludulayo ngakho kumele abalimi
baginiseke ukuthi loluhlelo luxhaswa abalimi
abaningi, nokuthi loluhlelo luthole ilayisense
yokusetshenziswa nakwamanye amazwe.

o UCANEGROWERS useluphothulile uhla
lwezethulo ezimayelana nePhepha eliLuhlaza
(Green Paper) likahulumeni elimayelana
nezindaba zoKwabiwa kwemiHlaba. Izethulo
zibheke ekuvezeni ubuthakathaka
baleliphepha nokubeka imibono engalenzi
libe sesimeni esingcono. Izethulo

mhlaka 12 December 2011.

e Okuyizona zinto ezintathu ezisele
ezingxoxweni ezididiyelwe yindaba yokuthi
izobhekwa kanjani indaba yemikhigizo
eyenziwa ngomoba kumanje, kube futhi
yindaba yesibonelelo esitholwa abezezimboni
(manufacturers’ allowance), kanye nodaba
lokusentshenziswa kukashukela ongahluziwe
osemtateni.

© ISAARC Technical Working Group ihlanganile
izikhashana ukubuka indaba yokudayiswa kuka
ashukela osemasakeni emazweni aphesheya
ngabagayi, kanye nokuvumeleka kwabagayi
ukuba basebenzise ushukela ogcinwe emtateni
ozodayisa phesheya, ukuba bawudayise
ezimakethe zasekhaya.

e Mayelana nokulekelelwa kanye
nokwesekelwa wuCANEGROWERS kobuholi
babalimi uma kungena izingcezu, ikomiti lakwa
CANEGROWERS libe nezingxoxo ezijulile
zokubuka ukuthi izinhlaka kumele zime kanjani,
nokuthi izidingo ezikhona zizobhekeleka
kanjani ngabantu abagashiwe nabadinga
ukugashwa. Abaphathi bazokwakha uhlaka
oluzobuka izingcezu zonke ezihlongozwayo
kanye nezidingo zazo, bese kubukwa ukuthi
bangaki abantu abodingeka kuzo zonke,
ngokunjalo nolwazi okumele babe nalo.

zakwaCANEGROWERS zibuye zicacise ukuthi
izinguquko okukhulunywa ngazo kuleliphepha
zizokulimaza kangakanani ukutshalwa
kukamoba nenzuzo yabalimi, kanye nemigomo
yokuhwebelana okuvulelekile. USASA naye
wenze ezakhe izethulo eziseceleni. Izethulo
zakwaCANEGROWERS nezakwaSASA
zighathanisiwe ukuze kungabikho
ukushayisana kwenkulumo njengoba zombili
lezinhlangano zikhulumela imboni kashukela.

e Maphakathi no October 2011 kube

nezingxoxo ezijulile (seminar) ezimayelana

nobuholi ebezibanjwe nabalimi

basemapulazini abamnyama. Lezingxoxo
bezixhaswe wu-AgriSETA.

e UMnyango wezokuXhumana wenza
inhlolovo mayelana nendlela
UCANEGROWERS axhumana ngayo nabalimi.
Labo balimi abakhethiwe ukuba yingxenye
yenhlolovo bayacelwa ukuba bawagcwalise
amafomu enhlolovo ukuze kusizakale
UCANEGROWERS ekutheni azi ukuthi
angaxhumana kanjani kangcono nabalimi.

e Iphepha elisha lakwaCANEGROWERS
elizokwaziwa ngokuthi ‘Umlimi’ likhishiwe.
Ushicilelo lokuqgala selukhona luyathokala
emahhovisi ezifunda. Kuzokhishwa amaphepha
amane kuloluhlelo lokuqala lokuzwa amanzi
ngobhoko. Izindaba zizobhalwa ngesiZulu
nangesiSwati. Inhloso yaleliphepha
wukufundisa nokwazisa abalimi ngezindaba
ezibathintayo.

e Isilinganiso sezindleko sekota yesibili ephele
ekupheleni kuka September 2011 sihambisana
nezilinganiso ezazibekiwe.

Umhlangano
olandelayo
weBhodi
15 February 2012

09:30
Kwa-Shukela




e Luyaghubeka ucwaningo lwemboni
lokuthola ukuthi yini inani likashukela
ophathekayo lingalingani nalelo elibhalwe
emabhukwini. USihlalo ubhalele ibhodi
(G/218/2011) echaza ngalesisimo. Abalimi
bayacelwa ukuba imibuzo evela kwabezindaba
ngaloludaba bayedlulisele eMnyangweni
wezokuXhumana wakwaCANEGROWERS,
bangakhulumi ngqo nabezindaba. Lokhu
kungenxa yokuthi alukaphothulwa ucwaningo
mayelana naloludaba, ukuqagula kuzoba
nomthelela omubi.

o Ekupheleni kuka October 2011, umkhigizo
wesizini ka 2011/12 ubulinganiselwa ku 17
028 000 wamathani kamoba, ushukela
owenziwe ulinganiselwa ku 1.86 wezigidi
zamathani, kanti ozodayiswa phesheya wona
ubulinganiselwa ku 221 614 wamathani.

e Ukumakethwa nokunqunywa kwentengo
kwesizini ka 2012/13 sekugalile. Amathani
awu 40 032 asebekelwe ukudayiswa ngo 25.10
wamasente aseMelika ngephawundi. Amanye
amathani ayi 20 000 asekhishelwe ukudayiswa
ngo 25.5 wamasente aseMelika ngephawundi
noma intengo engcono ngesivumelwano
sokudayiselana esizopheleliswa ngo October
ka 2012 uma sekukhona ushukela.

o Njengoba unyaka uphela, kubhekeke ukuba
ushukela ovela emazweni asenyakatho uqale
ungene ezimakethe zomhlaba, okungabangela
ukuthi intengo kashukela ezimakethe
zomhlaba ibe ngaphansi kwengcindezi.
Ukuthengantenga kwezomnotho emazweni
omhlaba kuyaghubeka futhi kubanga isimo
esiguquguqukayo ezimakethe zomhlaba.

o Ukudayiswa kukashukela kusukela ku-April
kuyaku-September 2011 kufinyelele
emathanini ayi-862 785, okusho ukuthuthuka
kokudayiswa ngamathani awu 78 691 (+ 10 %)
uma kughathaniswa nesikhathi esifanayo
ngonyaka ka 2010, kanye nokwenyuka ngo
6.7% kokudayisa uma kughathaniswa
nokudayiswa kwalesizini kuze kube ngo
November 2011.

o Ukukhula kwentengo yokudayisa ushukela
notiligi eqagulwa abagayi maphakathi no-

~

August, kuholele ekwehleni kwezinga
lokudayisa ngo-September. Umthamo
wokudayiswa kukashukela udayiselwa izimboni
nezitolo wona wenyuke ngo 5.8% nango 13.8%
ngokuhambisana.

o Ukungena kukashukela ovela emazweni
angaphandle engxenyeni yokuqala yalesizini
ube ngaphansi kuka 10 000 wamathani.

e Intela ekhokhelwa ushukela ongena
eNingizimu Afrika ikhombisa ukwenyuka
komthamo woshukela ovela ngaphandle
ngesizini ka 2007/8, ngokunjalo wanyuka
kakhulu futhi ngesizini ka 2008/9, wase
uyabohla emva kwalokho ngenxa yentengo
ephezulu kashukela ezimakethe zomhlaba
kusukela ngesizini ka 2009710 kuze kuzofika
eka 2010/11.

e Intengo yomoba ofakwe ngo October ka-
2011 kwisizini ka 201112 ibe wu-3 012-45
wamarandi ngethani. Lentengo yehle ngo-
R2.56 uma ighathaniswa neka September 2011.

o Kunemithelela eminingi ebangele ukwehla
kwentengo yomoba. Imithelela emihle ifaka
ukwehla kokukhigizwa kukashukela
ngamathani awu-10 515 (1 854 015
ughathaniswa no 1 864 530), inani
lokushintshisana phakathi kwerandi nedola
laseMelika elidambile (R7.77 ughathaniswa
no R7.70 ngedola), kanye nokwenyuka
ngamathani awu-18 298 kukashukela odayiswe
ezimakethe sasekhaya. Imithelela emibi ifaka
ukwehla kukashukela ohluzwa emobeni
kughathaniswa ne-RV yomoba (94.33%
ughathaniswa no 94.39 5), kanye nokwehla
kwentengo kashukela ezimakethe zomhlaba
ebalwa ngamasente aseMelika ngephawundi
likashukela odayiswayo. (27.56 wamasente
aseMelika kughathaniswa no-27.58 wamasente
aseMelika).

e Intengo kamoba yonyaka ilindeleke ukuba
ibe wu-3 018 wamarandi ngethani.

o UCANEGROWERS umbandakanyekile
ekulungiseleni izethulo ezizokwenziwa
kuhulumeni mayelana nemiQathango
yesikhashana ekhishiwe ezolawula amazinga
namanani okuxutshwa kophethiloli
ojwayelekile nowenziwe ngomoba.
Ukuphawula kwemboni kashukela kuzobuka
kakhulu indaba yokunqunywa kwentengo,
ukungacaciswa kahle kwezinto, kanye nokuthi
ilayisense lokwenza uphethiloli ngomoba
litholakala kanjani.

Ezomnotho

e Imali-mboleko yakwa Land Bank enenzalo
edambile isatholakala. Isikhathi sokuvala
seseluliwe. Abalimi bayakhuthazwa ukuba
balisebenzise lelithuba.

e Wonke umanyolo wesinxephezelo ovela
kuhulumeni KwaZulu-Natal ususetshenzisiwe.
Indawo esasilele eyaseMfolozi kuphela.

e UMnyango weZolimo kwaZulu-Natal ucelwe
ukuba welule umngamulajuqu
wokusetshenziswa kwemali yoxhaso lohlelo
[wezimbewu kungabe kusaba wu January 2012.

e Amafomu enhlolovo yezindlelo zokulima
umoba kanye neyolulima umoba,
asesabalalisiwe. Abalimi bayakhunjuzwa ukuthi
lolulwazi olucelakalayo lubalulekile ngoba
lusentsenziselwa ukulwela abalimi, futhi lubuye
lusetshenziwe ezingxoxweni ezighubekayo
mayalana neziNgcezu.

e Uhlelo lwe Phakamisa Project luphothuliwe
ekupheleni kuka October 2011. Kusabukwa
ukuthi luzokwandiswa kanjani loluhlelo
nakwezinye izindawo.

o UCANEGROWERS ungenelele uhlelo
lokuthuthukisa izinga lokusebenza olwaziwa
nge Workplace Challenge Programme lwakwa
Productivity SA. Ngaloluhlelo
UCANEGROWERS wethemba ukuthi uzokwazi
ukubeka izinga lokusebenza ezingeni lomhlaba,
kakhulukazi uma kuza endleleni esisebenzisana
ngayo nabalimi. Loluhlelo luzosiza
ekutheni siyiphucule njalo indlela
esisebenza ngayo.

Sms 083 419 0210 « Email umlimi@canegrowers.co.za
Phone 031 508 7200 + Fax 031 508 7201 « PO Box 888, Mount Edgecombe, 4300




www.sacanegrowers.co.zd

Kubukwa Intuthuko
Yasemakhaya Ngeso Lezomnotho

Ngu: Leon Munsamy : Regional Economic Advisor - Midlands

Kushicilelo lwephephandaba i The Cane
Grower yomhlaka December 2009 no January
2010, kwaba nombuzo othi ingabe ubuningi
babantu nomhlaba wasemakhaya
kusetshenziswa ngokwenele yini ukuze
kufukuleke umphakathi kuze kufike
eqophelweni eliphezulu kwezenhlalakahle
nezomnotho na? ukuphendula lombuzo,
kwagalwa iproject eyayisebenza indawo
eyingxenye eyodwa eshumini lendawo eyi
hectare (cishe lokhu kungaba yindawo
enolayini bakamoba abayishumi abangu 100m
ubude). Loludaba-ke lubika ngokusha ngale
project engo 1/10th ehekitheni eyenziwa
endaweni yaseMbumbulu e Eston. Kulabo kini
abangalufundanga lolu daba, ku The Cane
Grower ka 2009 ihhovisi lase Midlands lenza
isicelo sokulima izindawo ezingangalosayizi
osibalulwe ngenhla. Lokhu kwenziwa
emasimini abalimi abalima kancane. Le project
ibinezigaba ezimbili, eyokuqgala kuwuhlelo
lokutshala izindawo eziyiwu losayizi iminyaka
emithathu kugala ngesizini ka 2009/10
ensimini yomlimi ngamunye. Ingxenye yale
project yayixhaswe yisikhwama sentuthuko
semboni esaziwa ngokuthi yi Grower
Development Account. Kulesi sikhwama
abalimi bafake imali engu 64.3675%. Ingxenye
yesibili, eyayixhaswe ngabalimi, ibihlanganisa
ukutshalwa kwembewu kulama plot angu
1/10, itshalwa yibo abalimi.

Ingxenye yokugqala

Engxenyeni yokugala okuyisizini ka 200910
ka 1/10th wehektha, kwatshalwa izigeshana
ezingu 32 kwezingu 36 okwakuhlelwe ukuthi
zizotshalwa. Kulengxenye zaba khona
izinselelo le project eyabhekana nazo,
okubalwa phakathi kwazo ukutholaka
kosonkotileka abafanele, izimvula ezinamandla
ngo December, nokutholaka kwembewu
efanele. Nakuba kunjalo, lezi zingginamba
zanqotshwa kwatshalwa izigeshana 32.
kuyathokozisa ukubika ukuthi iningi lalezi
zigephu zakhula kahle futhi sezikulungele
ukutshala nezinye izindawo. Izimo zesomiso
zikukhubazile ukukhula komoba kwezinye
izigeshana, okuyizona ezingenzanga kahle
njengalezi ezinye.

Ngenxa yale mpumelelo, sighubekile
nokutsha lezizi geshana kwabanye
abalimi. Abalimi abakhethwe
ukungena kule project, yilabo

CANEGR@WERS

abazibophezele ngokuthi bazoghubeka
nokutshala imbewu abayithole lapha
ngaphandle kokucela usizo lwezimali.
Bazozigongelelela bona imali yokughubeka
nomsebenzi wokutshala. Kwaba nemihlangano
eminingi nalaba balimi kusukela kwabokugala
ukuze bakucacise ukuthi bazoghubeka
nokutshala nokwandisa lembewu, nokuthi
banazo izimali zokukwenza lokhu. Emuva
kwalokho kwenziwa amakhotheshini okulima
kuphela, abalimi yibona abazokhokhela
okunye njengomanyolo, izisebenzi
nophoyizeni bokubulala ukhula, ukuze
baghubeke nokutshala.

Uma sesitshala futhi sizokuba namanye ama
plot angu 32 noma-ke ama hektha angu 26.
lokhu kuzokhipha isivuno esilinganiselwa
kumathani kamoba angu 2 600 atholakale
ngaphandle kokwenza izikweletu. Ngalendlela
kuba wumsebenzi onenzuzo emphakthini
wabalimi abalima kancane. Okuhle ngalolu
hlobo |we projekthi wukuthi abalimi
abavalelekile ekopini lokusebenza
ngamagembu ezikimu kumbe ama co-
operatives okubuye kube nobunzinyana
bokusebenza ngokohlangothi lokuphatha
umsebenzi kubalimi abalima kancane. Lolu
hlelo futhi lunciphisa izingxabano ezidalwa
wukusebenza ngamagembu.

Ingxenye yesibili

Engxenyeni yesibili sitshale ama plot angu 65
aseyiwo usayizi ka 1/10th. Nalapha sithole
izinselelo ezifanayo nezengxenye yokuqala,
okungosonkontileka abangekho ezingeni
nokungabibikho kwembewu esezingeni. Le
project iphezu kohlelo lokutshala ama plot
angu 80 alingana nalana amanye ngo October
2011. lokhu kuzokwenza esewonke ama plot

Kusuka kwesokunxele kuya kwesokudla: UPatrick
Bhengu, i-Grower Support Officer yakwa
CANEGROWERS e-Midlands kanye nomlimi
waseNkanyisweni eMbumbulu, uMnumzane
u-Henry Njapha.

ukuba abe ngu 177. Lama plot atshalwa
emasimini abalimi. Kubhekek ukuthi kutshalwe
indawo elinganisekwa kuma hektha angu 140.
lokhu kuzokhipha isivuno samathani kamoba
angu 14 000 kubalimi abalima kancane base
Mbumbulu. Lama plot azokwenza ukuthi kube
nembewu esezingeni edingwa kakhulu
ngabalimi abalima kancane kulesi sifunda.

Le project isesimweni sokudala umnotho
emiphakthini yasemakhaya, yakhe
osomabhizinisi abancane, yakhe amathuba
omsebenzi, igcine nempilo yemiphakthi
yasemakhaya. Konke lokhu kuzokwenzeka
ngaphandle kwezimali zokwebolekwa, kodwa
ngezimali zabo abalimi abazifakile ekwenziweni
kwalo msebenzi nangezithuthuku zabo.
Kuzokhulisa nje nokuzethemba komphakathi.
Ukusebenzisa izimali zokwebolekwa kubalimi
kukhubaza ukuzinikela emsebenzini kwabalimi
ngoba kugashwa osonkontileka babenzele
umsebenzi, kuhambise kancane inzuzo kubalimi
ngesikhathi sebekhokha izikweletu nenzalo.

Ngokwalendlela, uma isetshenziswe
ngempumelelo, kuzobuya abalimi abalima
kancane nentuthuko yasemakhaya. Uma
kunabafundi abafisa ukuthola olunye ulwazi
ngalolu hlelo noma ukuluvakashela,
mabathinte uMnuz. Leon Munsamy, oyi
Regional Economic Advisor ku 083 469 7949,
noma ku e-mail ethi;
Leon.Munsamy@canegrowers.co.za.

-~

Enye yamasimu embewu ohlelo lwengxenye eyodwa eshumini (1/10th).

Izingginamba Ekuhleleni Ifa Lomsebenzi

Ngu: T. G. Sibiya — Land Reform & Development Manager

Uma umuntu eqala ibhizinisi, uya kulo enenhloso eyodwa nje vo, ukuzenzela imali, nokuyenzela umndeni wakhe, mhlawumbe nesizukulwane
esizayo. Okungenani emakethe ekhululekile njengeyethu lapha eSouth Africa, siyazi ukuthi inzuzo yiyona esiphushela emabhizinisini. Ukulinywa
komoba kuyibhizinisi njenganoma yiliphi elinye ibhinizinisi ezweni, ngakho-ke liphumelela uma limenzela inzuzo umninilo, kumbe abanikazi balo.
Ibhizinisi elingakhi mali engenayo nenzuzo, alikufanele ukuba khona. Kanjalo-ke kusungulwa amabhizinisi amasha nsuku zonke, amanye ayavalwa.

Ukuqonda ngokuhlewa kwepulazi

Ukulima yibhizinisi labantu abasebenza
kanzima. Akulona nje ibhizinisi okulula
ukulighuba uma ubheka izinto
ezahlukahlukene afanele ukuba nazo umlimi
ekulighubeni. Umlimi ngamunye uzithola
eseyikho konke. Abalimi abaphumelelayo
sebekufundile ukukwenza lokhu ukuze
baginisekise impumelelo yamabhizinisi abo.
Umlimi osebenza kanzima, ukugonda kahle
ukubaluleka kokucabanga ngokujulile
ngokuphathwa komcebo azenzele wona
eminyakeni yonke yempilo yakhe esebenza.

Ngesikhathi likhula ibhizinisi lepulazi lakha
amafa nezikweletu, okugcina sekuyingxenye
yomcebo kumbe ifa ekufeni kwakhe. Ukuhlela
ifa yinqubo lapho umlimi enquma khona
ukuthi kuyokwenzekani ezintweni zakhe uma
edlula emhlabeni. Siyazi-ke ukuthi ukufa
akuhlanganise lutho neminyaka yobudala,
ngoba akukho siginiseko sokuthi umuntu
uyofa nini. Izingxoxo nezinhlelo zokuhlela
ifa lomsebenzi yinto okufanele iqalwe zisasuka
nje empilweni yomlimi. Okusho ukuthi
esemusha nje ewugala umsebenzi. Lokhu
kubonakala sekuyinto eseyahlala kahle
emiqondweni yabalimi abalima kakhulu
esebenesikhathi eside ngokwezizukulwane
ngezizukulwane ekulimeni, futhi sekufana
nesiko nje kubo. Ngisho labo abasebasha
kulomkhakha, kodwa baphuma emindenini
ezijwayele izindaba zokuhlela lokhu.

Ukungena kwentando yeningi ohwebeni
lwezolimo

Uhulumeni omusha ongene ngemuva kuka
1994 ukwenze kwenzeka ukuthi abantu
namagembu abantu ekade besemdibini
wabantu abangenalutho, ukuthi bakwazi
ukuthola amapulazi asezingeni eliphezulu.
Ubekwenza lokhu ngokubasiza ngezimali
noma-ke enze isimo sezomthetho ukuba
sibavumele labo abangakwazi ukukwenza
lokhu. Abalimi abathile kumbe amagembu
abalimi bazithola sebenamakhulu
emabhukwini abo ezimali. Kumenza abe
nokuziggaja ngephumelelo umlimi ukuzithola
esenebhizinisi lokulima elilingana nezigidi
zamarandi. Kumlimi-ke womdabu ongowokugala
kulesisi zukulwane esesikulesi simo, kuba
yisimo esibucayana ukucabanga ngale

kwempumelelo asekuyo, nomnotho
asewenzile, aqale ukucabanga ngekusasa
lebhizinisi lakhe, nalapho esedlulile emhlabeni.
Isimo sokuhlela kufanele sedlule kulesi sikhathi
akuso, kodwa kufanele abuke nekusasa.

Umgqondo wokwesiko

Emphakathini wama Afrika kumbe abomdabu,
ikakhulukazi ezindaweni ezitshala umoba
lapha eSouth Africa, akuyona into ejwayelekile
ngokwesiko ukuthi umuntu axoxe ngokufa
kumbe ngefa lakhe kungenzeke lutho nje.
Udaba lokufa luthathwa njengento
engaphathwa phathwa nje. Lokhu kuchaza
ngokuthi abantu base Afrika kumbe bomdabu
baluthatha kanjani udaba lokufa. Udaba lwefa,
uma luxoxwa, luxoxwa lapho sekubonakala
ukuthi inhloko yomndeni isigulela ukufa.
Lapho-ke ibiza wonke umndeni wayo bese
yenza izimemezelo zokuthi ifa layo liyokwabiwa
kanjani kumalungu omndeni wayo.

Lapho-ke zingabanga bikho lezi zingxoxo,
imithetho yesiko yiyona elawula udaba Iwefa.
Lokhu-ke kuncike ezintweni ezimbili.
Okokugala wukughubeka kozalo lwenhloko
yomndeni, kumbe umndeni ngokuzalana
kwawo. Lapha kulandelwa usiko lokuthi
umfana omdala nguyena oghubeka athathe
amafa nesikhundla nokuhlonishwa kukayise.
Okwesibili ngokwamalungelo omndeni,
okusho ukusebenza ngokozalo lolo. Lokhu-
ke kuvamise ukuza nezinkinga okungelula
ukuzichaza lapha ngoba kuya ngohlelo uzalo
lolo olughuba ngalo ukukhetha undlalifa.

Udaba lokwabiwa kwefa kufanele luthathwe
njengolubalulekile kwabomdabu bakulesi
sikhathi, ngoba uma lunganakangwa kuba
nezingxabano nemibango yokosiko emndenini.
Imvamisa lemibango idalwa yindlela ifa elisuke
selabiwa ngayo, kungasahambi njengezifiso
zikamufi. Uma kodwa izifiso zikamufi
zingabhalwanga phansi, zahlelwa ngendlela
efanele nesemthethweni, noma ngubani
onamandla ozalweni angazinqumela
akuthandayo ngefa lakhe. Lapho-ke
kunamalunga omndeni angenamandla
nezingane, kudaleka obukhulu ubuhlungu.

Esikhathini esiningi izingane ezizalwa
yizimpunyela ziyakhula kumbe zigcine
zingenalutho uma abazali beshona, ngenxa
yokuthi uhlelo olusemthethweni lokwabiwa
kwamafa abaluthathanga
njengento ebalulukile.

Ngokujwayelekile ifa kumbe ibhizinisi
lithathwa ngamalunga ozalo angazi lutho
ngomsebenzi, bese ibhizinisi liwa. Uma ibhizinisi
ebelichumile seliwa emuva kokufa komninilo,
abantu bomdabu bavele bathi; “hhayi
wayethwale kwaMhlab’uyalingana”. Okusho
ukuthi umufi wayethole leli bhizinisi ngkuthwala
kwaMhlab’uyalingana, okuyindawo esenhla
nelakwaZulu-Natal. Akukho kucasha ngomlingo
kumbe ukuthwala okufanele kusolwe.
Amabhizinisi adinga nje uhlelo oluhle. Ukuhlela
indaba yefa yingxenye ebaluleke kabi ekuhleleni.

Iseluleko ngokuhlelwa kwefa

Ukuhlelwa kwefa kwenzelwa izinhloso
ezahlukahlukene. Okunye kokujwayelekile
wukuthi lungasetshenziswa kanjani lolu hlelo
ukwakha ibhizinisi elikwazi nokumela kumbe
ukonga intela. Nakuba lubalulekile lolu daba
lokonga intela, kodwa okubaluleke kakhulu
wukuthi bazobhekeleka kanjani abazosala
uma umnikazi wefa esedlulile emhlabeni.
Ukuba nohlelo olukahle lwefa kusiza
ukubhekelela inhlalakahle yabebebencike
kulomlimi oshonile. Kuzosiza futhi ekuvimbeni
ukugxambukela kozalo nabantu nje
bangaphandle komndeni wakho ekwabiweni
kwefa lakho, sebengenzi njengezifiso zakho
ekubhekeleleni ebebencike kuwe.

Ukuze uhlele kahle, udinga iseluleko somgcini-
mabhuku wakho i accountant, ummeli wakho
kumbe ibhange lakho. Amabhange anophiko
olunabantu abageqgeshiwe abagondene
nodaba lokwabiwa nokuhlelwa kwamafa.
Zikhona nezinye izinkampane ezenza lokhu.
Iseluleko somthetho ngokwabiwa kumbe
ukuhlelwa kwefa sihlanganisa lokhu;
ukudwetshwa kwefa, abantu ofuna bathathe,
intela uyihlinzekela kanjani, isimo somshado
wakho, ukugoka umabi wefa, ukuginisekisa
ukuhlakazwa ngendlela efanele kwefa lakho,
ukubheka uhlelo lokutshala izimali ngaphandle
kwezwe nezimali zomhlala-phansi.

Ukuginisa onke amabhawoti ohlelo lwefa,
kuvikela abantabakho nabancike kuwe ukuba
bangabi wukudla kwemithetho yesintu
engahambisani nabo. Abalimi bomdabu
bayoginisekisa amabhizinisi emndeni angawi,
benze nokuthi abantwana bangade begala
phansi njalo umsebenzi, okuyinto eyishwa
empakathini womdabu — ukungaghubeki
kwamabhizinisi.

: Ngenyanga ka December 2011 u-
: CANEGROWERS wenze inhlolovo
i mayelana nezokuxhumana eqoqweni
labalimi elakhethwa ngokungenzeleli.

: Eminye yemibuzo eyabuzwa yayithi
“Ikhona indawo ethile la kufanele u-
CANEGROWERS agxile khona uma
exhumana nabalimi?” Abaningi
baphendula ngokuthi “kumele kusungulwe
indlela yokuxhumana nabalimi ngezilimi
zomdabu.” Umlimi uphendula lesisicelo.

Kulabo balimi abayiphendulile inhlolovo,
sibonga siyanconcoza, ngoba ngeke sikwazi
ukuthuthukisa indlela yethu yoluxhumana
ngaphandle kwemibono yenu.

UCANEGROWERS welulele
umngamulajuqu wokungenela
umncintiswano wesiqubulo
saleliphepha labalimi ku
29 February 2012.

Umncintiswano Wenu!

UCANEGROWERS welulele umngamulajuqu
wokungenela umncintiswano wesiqubulo
saleliphepha labalimi ku 29 February 2012.
Asikhumbuze abalimi ukuthi umncintiswano
wawunikeza omunye wabafundi
baleliphepha labalimi ithuba lokuthi awine
ukhezo oluphambili lukashukela olwakhiwe
wu Diana Carmichael ngaphansi kwegqoqo
lakhe lemisebenzi yobuchwepheshe
bokubaza ebizwa ngokuthi Usibi Lwe
Nyoni. Lemisebenzi ebizwa ngokuthi
Usibi Lwe Nyoni ighakambisa amakhono
ahlukahlukene abantu bezwekazi i-Africa.
Ibuye ihloniphe inyonikazi ebizwa
ngeNtshe, abayibiza kwezesayensi
yezilwane ngokuthi yi-Struthio Camellus.

Wenze njani ukuze uziwinele lolukhezo?
Iphepha lethu labalimi silibiza ngoMlimi.

Sifuna ukuba leligama lihambisane
nesiqubulo esihlabahlosile esizokhethwa
yinina bafundi. Isibonelo salokhu
singathathelwa emsakazweni uKhozi FM.
Isiqubulo sabo sithi “Luhamba phambili.”
Sinikeze-ke nawe ocabanga ukuthi kungaba
yisiqubulo esimnandi soMlimi. Isiqubulo
esisebenzayo okwakamanje esibonakala
phezulu ekhasini lokugala yilesi esithi
“Sazisa abalimi bakamoba abancane
nabasathuthuka eNingizimu Afrika.” Sifuna
ukusiguqula lesi sifake esenu balimi.
Thumela-ke isiqubulo osikhethayo kanye
negama lakho ngomghafazo kulenombolo
ethi 083 419 0210. Umncintiswano uvala
mhlaka 29 February 2012!

Emmanuel Zondi

U-Emmanuel Zondi usebenzela u-
CANEGROWERS esifundeni sase-Felixton
enhla nesiFundazwe saKwaZulu-Natal.
Ugashwe njenge-Grower Support Officer.
Umsebenzi wakhe ukuqinisekisa
ukuthuthukiswa kwabalimi abalima
ngokuncane ukuze bazuze ngokulima umoba,
ukusekela izinhlaka zabalimi nokugikekela
ukuthi ziyawenza umsebenzi eziwumiselweyo,
nokucwaninga ngezidingo zogegesho bese
eqinisekisa ukuthi abalimi bayageqeshwa
kanye nokusiza ekulawuleni nasekuphathweni
kwama-projects kanye nemifela ndawonye
(co-operatives).

Ujoyine u-CANEGROWERS ngonyaka ka-2009
esuka eMnyangweni weZolimo noKongiwa
kweMvelo kanye nokuThuthukiswa
kweZindawo zaseMakhaya lapho ayesebenza
njegoMeluleki weZolimo kubalimi abatshala
umoba esifundeni sase-Camperdown kusuka
ngo-2003.

Uneziqu ze-Diploma in Agriculture azenze e-
Cedara College of Agriculture iminyaka
emithathu waziqeda ngo-2001. Ngonyaka ka-
2001 wathola umfundaze kwa-SASA
ukuyokwenza i-Senior Certificate in Sugarcane
Agriculture ngo-2001. Ngonyaka ka-2010
wenze waphothula iziqu ze-BTech kwi

Lucky Mthembu

ULucky Mthembu wusebenzela
UCANEGROWERS ehhovisi lase Sezela nase
Mzimkhulu KwaZulu-Natal South Coast.
Ugashwe njengoSomnotho (Regional
Economic Advisor) wase-South Coast.
Usebenza kakhulu nabalimi abamyama
abakhulu, nabaphakathi nendawo kanye nama-
trusts abuyelwe yimihlaba. Labalimi basizwa
ngoekuphatha kahle amapulazi abo
ngekwezezimali, babhalelwe ama-business
plans okucela uxhaso kuhulumeni nanokusiza
abalimi ukuthi bagonde ukuthi imboni
kashukela isebenza kanjani.

ULucky wuqgale ukusebenza kwa-
CANEGROWERS ngonyaka ka-2009
wasebenzela eMpumalanga ezinze eMalelane,
wase eshinsthsa ngo April walonyaka waya e-
South Coast. ULucky ubesebenzela u-Standard
Bank ngaphambilini la ayenguSomnotho
neMeluleki emkhakhakheni wezokulima. Waye

sebenza nabalimi abakhulu endaweni
yase Midlands, South Coast /

Agricultural Management e-UNISA azithole
ngo Distinction (Cum laude).

Nonyaka ka-2009 u-Emmanuel uganwe ngu-
Thobekile Zondi, uMaMthembu. BaseMpangeni
ngokuhlala. Ngo-November 2010 babusiseke
ngendodakazi, igama layo nguSiyethaba.

Uma ufisa ukuxhumana naye mayelana
nezinto azenzayo kwa-CANEGROWERS,
uyatholakala kokulandelayo. Ihhovisi
0357721205, Cell 083 284 1057
kanye nakwi-email:
ezondi@canegrowers.co.za.

nase North Coast kodwa ezinze eMgungundlovu.

Uneziqu zeBSc Agricultural Economics-
Agribusiness Management azenze eNyuvesi
yakwaZulu (Ongoye) iminyaka emine wayiqeda
ngonyaka ka-2004. Uqale kulomyaka ukughuba
izifundo zakhe zeMasters eNyuvesi yakwa
Zulu-Natal, eMgungundlovu.

Ungaxhumana naye mayelana nomsebenzi
wakhe ku-083 440 3206, ehhovisi ku-

039 9753666 eSezela, noma 039 682 5122
eMzimkhulu.

